
DEKLARASYON GOUVÈNÈ ANDREW M. CUOMO YON LANE APRE TRAJEDI LEKÒL ELEMANTÈ SANDY 

HOOK LA 

 

“Jodi a fè yon lane depi nasyon an te pèdi 26 vi inosan, kote 20 timoun ak sis pwofesè te viktim vyolans 

ak zam ki pa gen okenn sans nan lekòl elemantè Sandy Hook. Pandan jounen difisil sa, fanmi ak zanmi ki 

te pèdi moun pa yo nan Newtown ap rete nan priyè ak panse Nouyòkè. 

 

Fiziyad trajik nan Sandy Hook la te yon apèl sonèt alam brital pou nou aji sou kesyon vyolans ak zam lan 

anvan avni lòt timoun detwi. Nan tout peyi a, otorite eli, paran ak lidè kominotè te kanpe ansanm pou 

mande Gouvenman onivo Eta ak Federal pou yo pran lwa pi djanm ki ka pwoteje katye nou yo kont zam 

danjere. Isit nan New York, nou te vote NY SAFE Act la, ki gen ladann refòm ki fè sans pou retire zam nan 

men malad mantal danjere, entèdi zam daso ak chajè ki pran anpil bal, epi ogmante amann pou asasina 

sekouris kap travay. 

 

New York fyè pou se lakay li ki gen lwa ki pi djanm nan nasyon an. Pa gen pi bon mwayen pou onore 

memwa moun ki pèdi nan Newtown yo pase asire nou yo pa te mouri pou gen mesi epi travay ansanm 

pou vote lwa sou zam pou mete plis sekirite nan peyi a. Kòm Washington D.C. pa vanse sou kesyon sa, 

mwen mande prese prese reprezantan nou yo nan Kongrè a pou yo chita ak reprezantan lòt pati yo epi 

aji kounye a paske nou pap ka pran yon lòt trajedi tankou Sandy Hook.” 

